
ᐃᒡᓯᕙᐅᑕᖅ ᑐᖏᓕᖓ ᑲᑉᓘᓇ: 

 

ᐱᔾᔪᑎᓕᒃ: ᐃᓄᓕᒫᓂᑦ ᕿᒥᕐᕈᐊᖅᑕᐅᓂᖓ ᓄᓘᔮᓕᕆᔨᒃᑯᑦ ᐱᒋᐊᓕᓵᕐᑎᓪᓗᒋᑦ ᑮᓇᐅᔭᐃᑦ 

ᐃᓯᖅᐸᓪᓕᐊᔪᑦ ᐃᖏᕐᕋᔪᓕᕆᓂᕐᒧᑦ ᐊᓂᒍᖅᑕᕐᕕᐅᔪᖅ 

 

ᑎᑎᕋᖅᑐᖓ ᐃᒃᐱᒋᑦᑎᐊᕋᒃᑭᑦ ᐅᖃᓪᓚᒋᐊᖅᑐᖅᓯᒪᔪᑦ ᓈᓚᒃᑕᐅᔪᑦ ᐅᑯᐊ ᓄᓇᕗᒻᒥ ᐸᕐᓇᐃᔩᑦ 

ᐱᓕᕆᓂᐊᖅᑕᖏᑦ ᐱᖕᖑᐊᕐᕕᖕᓂ ᔮᓄᐊᕆ 2014 ᐃᑲᔪᕐᓗᒋᑦ ᐸᕐᓇᐃᔩᑦ ᖃᐅᔨᓇᓱᑦᑎᐊᕐᓗᒋᑦ ᖃᓄᖅ 

ᓄᓘᔮᓕᕆᔨᒃᑯᑦ ᐱᒋᐊᓕᓵᕐᑎᓪᓗᒋᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᓱᕐᕌᓂᖓ ᑕᒪᐃᓐᓄᑦ 

ᐊᖁᑎᒋᔭᐅᓂᐊᖅᑐᓄᑦ ᑐᒃᓯᕋᖅᑕᐅᓯᒪᔪᖅ ᑎᑭᐅᑎᔪᒪᓪᓗᒋᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᐅᐃᒍᖅ J 

ᐊᒻᒪᓗ K ᖁᑎᒃᑐᕐᒥᐅᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ  ᐸᕐᓇᐅᑎᖏᑦ, ᐊᒻᒪᓗ ᑎᑭᐅᑎᓗᑕ ᖃᓄᖅ 

ᐊᑐᓕᖁᔭᐅᖕᒪᖔᑕ ᒪᓕᒐᖏᑦ ᑎᑎᕋᖅᓯᒪᔪᑦ ᓄᓇᕗᑦ ᓄᓇᖏᓐᓂᒃ ᐊᑐᖅᓂᐊᖅᑐᓄᑦ ᐸᕐᓇᐅᑎᑦ. 
 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᐱᔭᒃᓴᖃᖅᑐᑦ ᐃᖏᕐᕋᔪᓕᕆᓂᕐᒥ ᐊᑐᐊᒐᕐᓂᒃ ᐊᒻᒪᓗ ᐱᓕᕆᑎᑦᑎᔾᔪᑎᓂᒃ  

ᑖᒃᑯᐊᓗ ᖃᐅᔨᒪᔭᐅᓕᕐᑎᑦᑎᒐᓱᐊᕈᑎᑦ ᑕᒪᕐᒥᒃ ᐃᓚᖏᓐᓂᒃ ᐃᖏᕐᕋᔪᓕᕆᔨᒃᑯᑦ ᐱᓕᕆᔾᔪᑎᖏᑦ 

ᓴᓇᔭᖏᑦ ᐊᑑᑎᖃᑦᑎᐊᖁᓪᓗᒋᑦ ᐊᒻᒪᓗ ᐃᓚᓕᐅᑎᓯᒪᓗᒍ, ᑕᐃᒪᓗ ᑐᓂᓯᓯᒪᓂᐊᕐᒪᑕ ᑲᓇᑕᒥᐅᓂᒃ 

ᑲᔪᓰᓐᓇᖅᑐᒥᒃ ᐊᑐᖅᑕᐅᖏᓐᓇᕐᓂᐊᖅᑐᒥᒃ ᐃᖏᕋᔾᔪᑎᖃᕐᓗᑎᒃ ᐅᑯᐊᓗ ᐱᕐᕈᓗᐊᕿᓐᓇᓐᖏᑦᑐᑦ, 

ᐋᓐᓂᕐᓇᖅᑐᖃᓐᖏᑦᑐᑦ, ᐊᑑᑎᖃᑦᑎᐊᖅᑐᑦ ᐊᒻᒪᓗ ᓯᓚᑎᑦᑎᓄᑦ ᖃᓄᐃᓕᑎᑦᑎᓂᐊᓐᖏᑦᑐᑦ. ᐅᑯᐊ 

ᐃᖏᕐᕋᔪᓕᕆᔨᒃᑯᑦ ᐱᔭᒃᓴᖃᖅᑐᑦᑕᐅᖅ ᐱᖁᔭᓕᐅᖃᑦᑕᕐᓗᑎᒃ ᐱᓪᓗᒍ ᐃᖏᕐᕋᔪᓕᕆᕐᒧᑦ 

ᓇᐸᖅᑕᐅᓯᒪᔪᓄᑦ, ᓴᓇᕐᕈᑎᓄᑦ ᐊᒻᒪᓗ ᐃᖅᑲᓇᐃᔭᕐᑎᖏᓐᓄᑦ ᒪᓕᒡᓗᑎᒃ ᒪᓕᒐᖑᖅᑎᑕᐅᓯᒪᔪᒥᒃ 

ᐊᒻᒪᓗ ᐱᖁᔭᕋᓛᓂᒃ ᐃᓗᐊᓂ ᑎᓕᔭᐅᓯᒪᓂᕐᒥᒍᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ.  

 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐃᓚᐅᔮᓐᖏᒻᒪᑕ ᓄᓇᕗᒻᒥ ᐸᕐᓇᐃᔩᑦ ᔮᓄᐊᕆᒥ ᑲᑎᒪᑎᑦᑎᓕᖅᐸᑕ 

ᓈᓚᒋᐊᖅᑐᖅᓯᒪᓕᖅᐸᑕ. ᑕᐃᒪᓐᓇᐅᒐᓗᐊᕐᑎᓪᓗᒍ, ᐃᖏᕐᕋᔪᓕᕆᔨᒃᑯᑦ 

ᐅᖃᖃᑎᒌᒍᑕᐅᖁᔭᖏᓐᓂᒃ ᑲᔪᓯᓗᑎᒡᓗ ᐃᒻᒪᖄ ᒪᓕᒐᕐᓄ ᐋᕿᒋᐊᕈᑎᔪᓐᓇᖅᑐᑦ ᑖᒃᑯᓄᖓ 

ᖁᑎᒃᑐᕐᒥᐅᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ  ᐸᕐᓇᐅᑎᖏᑦ ᐱᓗᐊᖅᑐᒥᒃ ᐱᓯᒪᔪᑦ ᐃᖏᕐᕋᔪᓕᕆᓂᕐᒥᒃ 

ᐱᔾᔪᑕᐅᔪᓂᒃ. ᓂᕆᐅᒃᑐᒍᑦ ᐅᑯᐊ ᐊᑖᓂ ᐅᖃᐅᓯᕆᔭᕗᑦ ᐃᑲᔫᑎᓂᐊᖅᐳᑦ ᓄᓇᕗᒻᒥ ᐸᕐᓇᐃᔨᒃᑯᓂᒃ. 
 



 

 

ᐃᒃᐱᒋᑦᑎᐊᖅᖢᒋᑦ ᑐᒃᓯᕋᖅᑕᐅᓯᒪᔪᖅ ᑭᓱᑐᐃᓐᓇᓄᑦ ᐊᖁᑎᒋᔭᐅᔪᒪᔪᖅ, ᒪᓕᒡᖢᒍ ᐅᕙᒍᑦ 

ᑐᑭᓯᐅᒪᔪᒍᑦ, ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐋᕿᒋᐊᖃᕆᓐᖏᑕᖓ ᑕᒪᑐᒪᓂ ᖁᑎᒃᑐᕐᒥᐅᑦ ᓄᓇᐃᑦ 

ᐊᑐᖅᑕᐅᓂᖏᓐᓄᑦ  ᐸᕐᓇᐅᑎᖏᓂ ᑕᐃᒪᓗ ᐱᑕᖃᕇᖅᑐᖅ ᓇᐸᔪᑦ ᐊᖁᑎᒋᔭᐅᔪᑦ ᑕᒪᐃᓐᓄᑦ ᐊᒻᒪᓗ 

ᖃᓄᐃᓕᐅᕈᑕᐅᔪᑦ ᑕᐃᑲᓂ ᐃᓗᐊᓂ. ᑐᑭᓯᓇᓐᖏᑦᑐᖅ ᐅᑯᐊ ᓄᓘᔮᓕᕆᔨᒃᑯᑦ ᐃᓚᐅᒐᔭᕐᒪᖔᑕ 

ᐱᕙᓪᓕᐊᑎᑕᐅᓂᖓᓄᑦ ᓄᑖᖅ ᑕᒪᐃᓐᓄᑦ ᐊᖁᑎᖃᕐᕕᐅᔪᒪᔪᖅ, ᑕᐃᒪᓗ (i) ᐅᓯᑲᖅᑕᓕᕇᕐᒪᑕ 

ᐃᒪᖏᓐᓂ ᐊᑐᖅᑕᐅᒐᔭᖅᑐᖅ ᑕᐃᑲᓂ ᓄᓘᔮᓕᕆᔪᓂ; (ii) ᐱᑕᖃᖅᑐᖅ ᐅᓰᔮᐃᕕᖕᒥᒃ ᓇᐸᔪᖅ 

ᕿᖑᐊᓂ; ᐊᒻᒪᓗ (iii) ᐅᓇ ᕿᖑᐊ ᑕᐅᕙ ᑑᑦ ᐊᖁᑎ ᐱᑕᖃᖅᑐᖅ ᐊᑯᓂᐅᓕᖅᑐᖅ, ᐅᑯᐊᓗ ᓄᓇᕗᒥᒃ 

ᓄᓇᑖᕈᑎᑦ ᐊᖏᕈᑎᖏ ᓴᐳᒻᒥᔪᑦ ᐃᓄᓕᒫᓂᑦ ᐊᑐᖅᑕᐅᔪᓐᓇᖅᑐᖅ ᖄᖓᓂ ᐃᓄᐃᑦ ᓄᓇᖁᑎᖓ 

ᐊᖁᑎᖃᕐᕕᐅᓪᓗᓂ. 

 

ᑕᐃᒪᓗ ᖃᓄᑐᐃᓐᓇᖅ ᐱᔪᓐᓇᖅᑐᒍᑦ ᐅᑯᐊ ᖁᑎᒃᑐᕐᒥᐅᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ  ᐸᕐᓇᐅᑎᖏᑦ 

ᐋᕿᒋᐊᕐᓂᐊᕈᓂ ᑭᐅᓯᓗᑎᒃ ᓄᓘᔮ ᐱᔪᒪᔭᖓᓂᒃ, ᑕᐃᒪᓐᓇᐅᒐᓗᐊᕐᑎᓪᓗᒍ, ᐱᑕᖃᓐᖏᑦᑎᓗᒍ 

ᓇᓗᓇᐃᕈᑎᒃᓴᐃᑦ ᐋᕿᒋᐊᕈᑎᓂᐊᖅᑐᓄᑦ ᐱᔭᐅᒪᔪᓂᒃ, ᐅᑯᐊ ᐅᖃᐅᓯᒃᓴᕗᑦ ᑕᒪᐃᓐᓅᖓᒐᔭᖅᑐᖅ 

ᑕᐃᒪᓐᓇᐅᖕᒪᑦ. ᖁᔭᓕᑐᐃᓐᓇᖅᐳᒍᑦ ᑐᓂᓯᔪᓐᓇᕈᑦᑕ ᓇᓗᓇᐃᔭᑦᑎᐊᑲᓐᓂᕐᓗᒋᑦ ᐅᖃᐅᓯᕆᔭᕗᑦ 

ᐅᑯᐊᓗ ᐋᕿᒋᐊᖅᑕᐅᔪᒪᔪᑦ ᐅᖃᐅᓯᐅᒍᓂ. 

 

ᐅᒥᐊᕐᔪᐊᑦ ᐅᓯᑲᖅᑕᕐᓂᖓ ᑲᓇᑕᒥ, ᐊᒻᒪᓗ ᐱᓗᐊᖅᑐᒥᒃ, ᑲᓇᑕᐅᑉ ᐅᑭᐅᖅᑕᖅᑐᐊᑕ ᐃᒪᖏᓐᓂ, 

ᐊᖏᔪᒥᒃ ᐱᖁᔭᕋᓛᓕᖅᓯᒪᔪᑦ ᖃᓄᐃᓕᐅᖅᑐᓄᑦ.  ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑐᓂᓯᓯᒪᔪᑦ ᑖᒃᑯᓄᖓ 

ᓄᓇᕗᒻᒥ ᐱᕙᓪᓕᐊᓂᖏᑦᑕ ᐊᑦᑐᖅᑕᐅᔪᓐᓇᕐᓂᖓᓄ ᕿᒥᕐᕈᔩᑦ ᐱᔾᔪᑎᒋᓪᓗᒍ ᓄᓘᔮᒃ 

ᐅᔭᕋᖕᓂᐊᖅᑐᑦ ᕿᒥᕐᕈᐊᖅᑕᐅᓂᖓ ᓇᓗᓇᐃᔭᖅᒪᔪᖅ ᐱᓕᕆᔾᔪᑕᐅᒐᔭᖅᑐᑦ ᐃᓚᖏᓐᓄᑦ 

ᓇᓗᓇᐃᔭᑦᑎᐊᖅᓯᒪᔪᑦ. ᐅᓇ ᓯᕗᓪᓕᖅ, ᐋᕿᒃᑕᐅᔪᖅ ᔫᓐ 11, 2012, ᐅᑯᐊ ᐃᖏᕐᕋᔪᓕᕆᔨᒃᑯᑦ 

ᑭᖑᓪᓕᖅᐹᖅᓯᐅᑎᖓ ᑎᑎᕋᖅᑕᖓᑦ ᑐᓂᔭᖓ ᐱᓪᓗᒍ ᓄᓘᔮᓕᕆᔨᒃᑯᑦ ᑭᖑᓪᓕᖅᐹᖅᓯᐅᑎ 

ᐊᕙᑎᖓᓄᑦ ᐅᖃᖅᓯᒪᔪᑦ http://ftp.nirb.ca/02-

REVIEWS/COMPLETED%20REVIEWS/08MN053-
BAFFINLAND%20MARY%20RIVER/2-REVIEW/09-HEARING/05-SUBMISSIONS/01-
FINAL%20WRITTEN%20SUBMISSIONS/120611-08MN053-

TC%20Submission.IDTE.pdf. ᑭᖑᓪᓕᖅ, ᓴᕿᑕᐅᔪᖅ ᐅᑐᐱᕆ 18, 2013 ᐅᑯᐊ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᖃᓄᐃᓕᐅᕈᑕᐅᒧᐊᓂᑦᑐᓄᑦ ᑐᓂᓯᒪᔭᖏ ᑕᒪᑐᒧᖓ ᓄᓘᔮᓕᕆᔨᒃᑯᑦ 

ᐱᒋᐊᓕᓵᕐᑎᓪᓗᒋᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᓱᕐᕌᓂᖓᓂ http://ftp.nirb.ca/03-

MONITORING/08MN053-MARY%20RIVER%20IRON%20MINE/01-
PROJECT%20CERTIFICATE/04-AMENDMENTS/ERP/04-
CONFORMITY%20%26%20TECH%20REVIEW/03-
TECHNICAL%20REVIEW%20COMMENTS/131018-08MN053-TC%20Comments-
IA2E.pdf. 
 

ᐅᑯᐊ ᑐᓐᓂᖁᑕᐅᔪ ᑕᑯᑎᑦᑎᓯᒪᕗᑦ ᐅᑯᐊ ᐅᓯᑲᖅᑕᕐᓂᖅ ᑕᐃᑯᖓ ᓄᓘᔮᖕᓄᑦ ᐅᔭᕋᖕᓂᐊᖅᑐᓄᑦ 

ᒪᓕᑦᑎᐊᕐᑎᑕᐅᓂᐊᖅᑐᑦ ᐱᓕᒐᓂᒃ ᐊᒻᒪᓗ ᐱᖁᔭᕋᓛᒃ ᐅᑯᐊ ᐱᓯᒪᔪᑦ ᓴᓇᓯᒪᓂᖓᓂ, 

ᓇᐸᖅᑕᐅᓯᒪᔪᑦ ᐅᑯᒪᐃᑦᑐᓂᒃ, ᓴᓇᕐᕈᑎᖏᑦ ᐊᒻᒪᓗ ᐃᖅᑲᓇᐃᔭᕐᑎᑦᑎᓂᖅ ᐅᒥᐊᕐᔪᐊᓂ ᐊᒻᒪᓗ 

ᓴᐳᒻᒥᓂᖅ ᐃᒪᕐᒥᐅᑕᓂᒃ ᐊᕙᑎᖓᓂᒃ. ᐱᓪᓗᒍ ᐊᑐᖅᓯᑦᑎᐊᕐᒪᑕ ᐱᖁᔭᕐᓂᒃ ᐊᕙᓗᒃᓴᖓᓂ, 

ᐃᖏᕐᕋᒧᓕᕆᔨᒃᑯᑦ ᖃᓄᑐᐃᓐᓇᖅ ᐱᔾᔪᑎᖃᓐᖏᑦᑐᑦ ᖃᓄᐃᒻᒪᑦ ᐃᓯᑲᖅᑕᓐᖏᑲᔭᕐᒪᖔᑕ ᑕᐅᕙᓂ 

ᓄᓘᔮᓕᕆᔨᒃᑯᑦ ᐱᒋᐊᓕᓵᕐᑎᓪᓗᒋᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᓱᕐᕌᓂᖓᒍᑦ. ᐅᓯᑲᖅᑕᖅᑐᑦ 



 

 

ᐊᑐᖅᓯᒪᒌᖅᑐᑦ ᐱᕐᕈᓗᐊᕿᑦᑕᐃᓕᔪᑎᓂᒃ ᐃᒫᓂ ᐅᑯᐊᓗ ᐊᑐᖅᑕᐅᓂᐊᖅᑐᑦ ᓄᓘᔮᓕᕆᔨᒃᑯᑦ 

ᐱᒋᐊᓕᓵᕐᑎᓪᓗᒋᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᓱᕐᕌᓂᖓᓂ ᐱᓕᕆᖑᔪᖅ. 

 

ᐃᒃᐱᒋᑦᑎᐊᖅᖢᒍ ᐊᓯᖏᑦ ᓇᐸᖅᑕᐅᔪᒪᔪᑦ ᐊᒻᒪᓗ ᐊᖁᑎᒋᔭᐅᔪᒪᔪᑦ ᐃᓚᒋᓪᓗᒍ ᑕᒪᑐᒧᖓ 

ᓄᓘᔮᓕᕆᔨᒃᑯᑦ ᐱᒋᐊᓕᓵᕐᑎᓪᓗᒋᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᓱᕐᕌᓂᖓ ᓄᓘᔮᖕᓄᑦ 

ᐅᔭᕋᖕᓂᐊᖅᑐᓄᑦ, ᐃᖏᕐᕋᔪᓕᕆᔨᒃᑯᑦ  ᑲᓇᑕᒥᐱᖃᕐᓂᐊᖅᑐᑦ ᐊᓯᖏᓐᓂᒃ ᐱᖁᔭᕐᔪᐊᓂ ᐊᒻᒪᓗ 

ᐱᖁᔭᕋᓛᓂᒃ ᐅᑯᐊ ᐊᑑᑎᓂᐊᖅᑐᑦ. ᐅᑯᐊ ᐃᒫᒍᑦ ᐃᖏᕐᕋᒧᑦ ᐅᒥᐊᖅᑐᖅᑐᓄᑦ ᐃᒪᕐᓂᒃ ᓴᐳᒻᒥᓂᖅ 

ᐱᖁᔭᕐᔪᐊᖅ ᐅᓇ ᒐᕙᒪᑐᖃᒃᑯᑦ ᒪᓕᒐᖅ ᓴᓇᓯᒪᔪᖅ ᐊᖕᖏᖅᓯᒋᐊᖃᖅᖢᑎᒃ ᓴᓇᔪᓂᒃ ᐃᒪᕐᓂ 

ᓴᐳᒻᓗᒋᑦ ᑕᒪᐃᓐᓄᑦ ᒪᓕᒐᖅ ᐃᓄᓕᒫᑦ ᐅᒥᐊᖅᑐᕈᓐᓇᕐᐊᕐᒪᑕ. ᓂᕆᐅᒋᔭᐅᔪᖅ ᐅᑯᐊ ᐋᕿᒋᐊᖅᑐᑦ 

ᑕᒪᑐᒧᖓ ᐃᒫᒍᑦ ᐃᖏᕐᕋᒧᑦ ᐅᒥᐊᖅᑐᖅᑐᓄᑦ ᐃᒪᕐᓂᒃ ᓴᐳᒻᒥᓂᖅ ᐱᖁᔭᕐᔪᐊᖅ 

ᐊᑐᖅᑕᐅᓕᐊᕐᓂᐊᖅᑐᖅ ᐊᐃᕆᓕ 2014-ᒥ, ᐊᑖᒍᑦ ᓄᑖᖅ ᒪᓕᒐᖅ ᐊᑎᖃᓕᖅᑐᖅ ᐅᓇ 

ᐅᒥᐊᖅᑐᖅᑐᓄᑦ ᓴᐳᒻᒥᓂᖅ ᐱᖁᔭᕐᔪᐊᖅ. ᐅᓇ ᐅᒥᐊᖅᑐᖅᑐᓄᑦ ᓴᐳᒻᒥᓂᖅ ᐱᖁᔭᕐᔪᐊᖅ 

ᐊᑑᑎᖃᕐᓂᐊᖅᑐᖅ ᓴᓇᔭᐅᓂᖓᓄ, ᐃᓕᓯᕕᐅᓂᖓᓄ, ᖄᖓᓄ, ᐊᑖᒍᑦ, ᐃᖏᐊᖓᒍᑦ, ᐅᒡᕙᓘᓐᓃᑦ 

ᖄᖁᑦᑎᔪᓂᒃ ᐃᓕᓯᒪᔪᑦ ᐃᒫᒥ ᓲᕐᓗ ᐅᑭᐅᖅᑕᖅᑐᖅ ᐃᒪᕕᖓᓂ. ᐅᓯᔭᐅᑎᓪᓗᒋᑦ ᐅᓗᕆᐊᓇᖅᑐᓂᒃ 

ᑎᖕᒥᓲᒃᑯᑦ, ᐅᒥᐊᒃᑯᑦ, ᓄᓇᓯᐅᑎᑯᑖᖃᕐᕕᒃᑯᑦ ᐊᒻᒪᓗ ᐊᖁᑎᒃᑯᑦ ᐱᔭᓕᕆᔭᐅᔪᖅ ᒐᕙᒪᑐᖃᒃᑯᑦ 

ᐅᓯᑲᑦᑕᕐᓂᖅ ᐅᓗᕆᐊᓇᖅᑐᓂᒃ ᐱᖁᔭᕐᔪᐊᖓ (1992).  ᒐᕙᒪᑐᖃᒃᑯᑦ ᐅᓯᑲᑦᑕᕐᓂᖅ 

ᐅᓗᕆᐊᓇᖅᑐᓂᒃ ᐱᖁᔭᕐᔪᐊᖓ (1992) ᐊᒻᒪᓗ ᐱᖁᔭᕋᓛᖏᑦ ᐱᓕᕆᔪᑦ ᓴᐳᒻᒥᓗᒋᑦ 

ᐅᓗᕆᐊᓇᖅᑐᖃᕐᓂᕐᐸᑦ ᑕᐃᑲᓂ ᐅᓗᕆᐊᓇᖅᑐᑦ ᐅᓯᑲᖅᑕᖅᑕᐅᑎᓪᓗᒋᑦ, ᐱᓕᕆᔭᐅᑎᓪᓗᒋᓗ, 

ᐅᓯᖁᔭᐅᑎᓪᓗᒋᑦ ᐅᒡᔭᓘᓐᓃᑦ ᐅᓯᔭᐅᓕᕐᑎᓪᓗᒋᑦ. 
 

ᐅᓇ ᑐᓴᕐᑎᑦᑎᔾᔪᑎᒋᔭᕋ ᐃᑲᔫᑎᓂᐊᖅᑐᖅ. ᐊᐱᖁᑎᒃᓴᖃᕈᕕᑦ ᓇᓪᓕᐊᖕᓂᒃ ᐊᐱᖁᑎᒥᒃ ᐱᓪᓗᒍ 

ᐅᖃᐅᓯᕆᔭᒃᑲ ᐅᕙᓂ ᐅᒡᕙᓘᓐᓃᑦ ᐊᑕᔪᓂ, ᖃᐅᔨᑎᓐᓂᐊᖅᐸᕐᒪ. ᐃᑲᔫᑎᔪᓐᓇᖅᐸᑦ, 

ᐃᖅᑲᓇᐃᔭᖅᑎᕗᑦ ᑲᑎᒪᖃᑎᖃᕈᒪᕗᑦ ᐃᓕᖕᓂᒃ ᐊᒻᒪᓗ ᓴᓇᖃᑎᒋᔭᕐᓂᒃ ᓇᓗᓇᐃᑦᑎᐊᑲᓐᓂᕐᓗᒍ 

ᐃᖏᕐᕋᔪᓕᕆᔨᒃᑯ ᑲᓇᑕᒥ ᑎᓕᔭᐅᓯᒪᓂᕆᔭᖓᓂᒃ; ᐅᖃᐅᓯᕆᓗᒋᑦ ᓇᓕᐊᑐᐃᓐᓇᖅ ᐃᓱᒫᓘᑎ 

ᐊᒻᒪᓗ ᑭᐅᓯᓗᑕ ᐊᐱᖁᑎᒋᔭᑦᓯᓂᒃ. ᑭᖑᓪᓕᖅᐹᒥᒃ, ᖁᔭᓐᓇᒦᖅᐸᒌᖅᑐᖓ ᑲᔪᓯᓗᑎᑦ 

ᐃᖏᕐᕋᒧᓕᕆᔨᒃᑯᑦ ᑐᓴᐅᒪᑎᓐᓂᐊᕋᕕᒋᑦ ᓇᓕᐊᖕᓂᑐᐃᓐᓇᖅ ᐱᕙᓪᓕᐊᔪᓂᒃ ᑖᒃᑯᐊ ᓄᓇᕗᒻᒥ 

ᐸᕐᓇᐃᔩᑦ ᕿᒥᕐᕈᐊᖅᑕᖏᓐᓂᑦ ᐊᓯᑦᔨᕋᔭᕐᒪᖔᑕ ᑕᒪᑐᒧᖓ ᖁᑎᒃᑐᕐᒥᐅᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ  

ᐸᕐᓇᐅᑎᖏᑦ. 
 

ᒥᓯᐅ ᑕᐃᓗ 

ᐊᕕᒃᑐᖅᓯᒪᔪᓂ ᑐᓚᒃᑐ ᔨᓄᓗ 

ᐱᓇᖕᓇᖓᓂ ᐊᒻᒪᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᖏᓐᓂ. 

 
 

ᑕᕐᕋᖏᓐᓂᒃ ᐱᔪᑦ: 

ᐳᓚᐃᔭᓐ ᐊᒡᓘᑲᖅ, ᑐᑭᒧᐊᒃᑎᖓ ᐊᕕᒃᑐᖅᓯᒪᔪᓂ ᐸᕐᓇᐃᓂᖅ, ᓄᓇᕗᒻᒥ ᐸᕐᓇᐃᔩᑦ 
 

ᐃᐅᓕᒃ ᒪᑦᓴᓐ, ᐊᖓᔪᖅᑳᖅ ᑐᖏᓕᖓ ᑲᔪᓰᓐᓇᕈᓐᓇᖅᑐᓂᒃ ᐱᕙᓪᓕᐊᑎᑦᑎᓂᖅ, 

ᐋᓐᓂᐊᖃᖅᑕᐃᓕᑎᑦᑎᓂᖅ ᐊᒻᒪᓗ ᐊᕙᑎᓕᕆᔨ ᓄᓘᔮᓕᕆᔨᒃᑯᓂ 

 



 

 

ᑲᑐᕆᓐ ᕼᐃᑲᓐᔅ, ᐊᐅᓚᑦᓯᔨ ᐱᓕᕆᑎᑦᑎᔾᔪᑕᐅᔪᓂᒃ, ᐃᖏᕐᕋᔪᓕᕆᔨᒃᑯ ᑲᓇᑕᒥ 

 

ᓯᑏᕙᓐ ᐹᕼᐅᓕ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
 

ᑕᐃᔪ ᑰᒃᓚᓐ ᐊᐅᓚᑦᓯᔨ, ᐊᕙᑎᓕᕆᓂᕐᒧᑦ ᐱᔨᑦᑎᕋᖅᑐᑦ, ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

 

ᑭᐅᓚᓐ ᑲᔅᑏᓗ, ᑐᑭᒧᐊᒃᑎ, ᐊᕕᒃᑐᖅᓯᒪᔪᓂ ᐊᐅᓚᑦᑎᔨ, ᐃᓄᓕᕆᔨᑐᖃᒃᑯᑦ ᑲᓇᑕ 

 

ᐊᒫᓐᑕ ᕼᐋᓐᓴᓐ, ᑐᑭᒧᐊᒃᑎ, ᖃᓄᐃᓕᐅᕆᐊᖃᖅᑐᓄᑦ ᐱᔨᑦᑎᕋᕐᑎ, ᓄᓇᕗᒻᒥ ᐱᕙᓪᓕᐊᓂᖏᑦᑕ 

ᐊᑦᑐᖅᑕᐅᔪᓐᓇᕐᓂᖓᓄ ᕿᒥᕐᕈᔩᑦ 
 

ᑎᓃᑲ ᓯᒪᓐᔅ, ᐱᓕᕆᐊᒃᓴᓄᑦ ᐊᐅᓚᑦᓯᔨ, ᐅᑭᐅᖅᑕᖅᑐᒥ ᐱᔨᕆᐊᖑᔪᓄᑦ ᐊᐅᓚᑦᑎᕕᖓᑕ 

ᑎᑎᕋᕐᕕᖓ. 

 
 


